
Shri Dakshinakali Pratahsmarana Stotram

శ్రీదక్షిణకాలీప్రాతఃస్మరణస్తోత్రమ్  

ప్రాతః  స్మరామి మదిరారుణపూర్ణనేత్రాం 
కాలీం కరాలవదనాం కమనీయమాత్రామ్  ।

ఉద్యన్నితానతగతాం విగతాం స్వసంస్థా -

న్ధాత్రీం   సమస్తజగతాఙ్కరుణార్ద్రచిత్తామ్  ॥ ౧॥
ప్రాతర్భజామి  భుజగాభరణామపర్ణాం

శ్రీదక్షిణాం  లలితవాలలతాం సపర్ణామ్  ।
కారుణ్యపూర్ణనయనాం  నగరాజకన్యాం

ధన్యాం వరాభయకరాం పరమార్తిహన్త్రీమ్  ॥౨॥
ప్రాతర్నమామి  నగరాజకులోద్భవాం తాం

కాన్తాం శివస్య కరవాలకపాలహస్తామ్ ।
త్రైలోక్యపాలనపరాం  ప్రణవాదిమాత్రాం 

నాగేన్ద్రహారకలితాం  లలితాం త్రినేత్రామ్   ॥ ౩॥
శ్లోకత్రయమిమం   పుణ్యం ప్రాతః  ప్రాతః  పఠేన్నరః ।
తమోబుద్ధిం  సముత్తిర్య సపశ్యేత్ కాలికాపదమ్ ॥ ౪॥
ఇతి శ్రీదక్షిణకాలీప్రాతఃస్మరణస్తోత్రం    సమ్పూర్ణమ్  ।

